
ҚАЗАҚ-АҒЫЛШЫН(ЖӘНЕ КЕРІСІНШЕ) ТІЛДІК ЖҰБЫ ҮШІН 

ЛЕКСИКАЛЫҚ ТАҢДАУ МӘСЕЛЕСІН ШЕШУ МОДЕЛІН ЖӘНЕ 

АЛГОРИТМІН ҚҰРУ 
 

А.С. КӘРІБАЕВА, Д.Т. ӘМІРОВА, У.А.ТУКЕЕВ  

 

Көпмәнділікті шешу мәселесі тілдерді компьютерлік өңдеудегі қызықты да, қиын 

мәселелерінің бірі. Лексикалық таңдау берілген тілдегі сөздің мақсат тілде  бір сөз табына 

жататын бірден артық мағына аудармасы бар жағдайда пайда болады. Лексикалық 

көпмәнділікті шешу – бұл белгілі мәнмәтінде көп мағыналы сөздің мағынасын табу процесі[0].  

Қазіргі уақытта тілдік жұптарды аударуда біршама машиналық аударма жүйелері бар. 

Мұндай жүйелерде сөздің мағынасын анықтаудың сенімді механизмдерінің жоқтығынан 

аударма нақтылығы төмендейді, өйткені сөздің мақсат тілде бір ғана емес бірнеше аудармасы 

болуынан.  Соңғы кездері көпмәнділікті шешуде ережеге негізделген және статистикалық 

әдістер қолданылуда.  Қазақша – ағылшынша(және керісінше) машиналық аудармасында біз 

статистикалық модель, оның ішінде максималды энтропияны моделі негізіндегі 

«көпмағыналы семантикалық куб» алгоритмімен лексикалық таңдауды жүзеге асырудамыз.  

Берілген мәселені шешуде тілдік жұптардың корпустары аса қажет. Параллельді 

корпустар контекстке байланысты дұрыс аударманы таңдауды қамтамасыз етеді. Максималды 

энтропия моделі негізінде берілген көпмағыналы сөздің мағынасының кездесу ықтималдығы 

табылады, яғни көпмағыналы сөздің салмағы анықталынады. Салмағы ең жоғары аударма 

және мәнмәтінге байланысты таңдау жасалады. 

Жоғарыда айтылған алгоритм екі негізгі бөліктерден тұрады: жаттықтыру және тестілеу. 

Жаттықтыру бөлігінде «көпмағыналы семантикалық куб» құрылады, ол көпмағыналы 

сөздерге арналған көптеген көпөлшемді кестелерден тұрады. Әрбір көпмағыналы сөзге 

мағыналардан, контексттегі сөздерден, жиіліктерден және ықтималдықтардан тұратын кесте 

құрылады. Горизонталь бойынша бірінші жолында контексттегі сөздер, ал кестенің бірінші 

бағанасы мағыналардан тұрады. Семантикалық кубқа әр кезде жаңа көпмағыналы сөз 

қосылған сайын, ол кеңейтіледі. Максималды энтропия формуласымен саналған 

ықтималдықтар мағына мен контексттегі сөз қиылысында орналасқан. Сөздің дұрыс 

аудармасы болып ықтималдығы жоғары мағына және контексттегі сөздерге байланысты 

алынады. Тестілеу бөлігінде құрылған әдісті басқа тексттердегі көпмағыналы сөздердің дұрыс 

аудармасын табу үшін тексеріледі.  

Лексикалық таңдау мәселесін машиналық аудармада контекстке байланысты аударма 

дұрыстығын қамтамасыз етеді. Құрылған максималды энтропия моделіне негізделген 

“семантикалық көпмағыналы куб” алгоритмін басқа да тілдік жұптар үшін оңтайлантыру 

мүмкіндігі бар.  

